
The Academy of Language Studies, Universiti Teknologi MARA (UiTM) Kedah 
branch is proud to present the first issue of its e-magazine, The Epitome, as 
our focus to highlight our commitment to contribute to the areas of creative 
writing.

THE EPITOME aims to provide a platform for writers, educators, academicians, 
poet, and researchers to share their ideas, findings, knowledge, and 
experience, particularly on various creative writing genres - personal essays, 
poetry, short stories, songs, movie scripts, plays, and innovative projects in four 
different languages ( English, Bahasa Melayu, Mandarin, and Arabic).

SYNOPSIS

Dear readers,  

It is with great pleasure and immense pride that we, the Academy of 
Language Studies at Universiti Teknologi MARA (UiTM) Kedah branch, extend 
our warmest welcome to all writers and readers to honor all 127 artistic 
masterpieces.  This is indeed a tremendous achievement to commemorate 
our debut.

We are privileged to offer the platform for the writers to show their talents in 
creative writing in this magazine, which serves as a testament to our 
commitment to the area of personal essays, poetry, short stories, songs, movie 
scripts, plays, and innovative projects.  Their invaluable contributions and 
unwavering commitment to academic excellence have played a vital role in 
shaping this magazine.

Thank you.

Best regards,

Editorial Board

EDITOR’S NOTE

Aku dilahirkan pada hujung tahun 2019 dan 
diberi nama Covid-19. Aku berasal dari wilayah 
Wuhan, China. Ketika aku masih berada di 
China, masyarakat dunia tidak memberikan 
perhatian terhadapku. Mereka memandang 
enteng dan belum menyedari satu wabak yang 
dahsyat bakal menyerang dunia. Pada tahun 
2020, aku mula mengembara ke serata dunia 
bersama-sama manusia yang tidak 
menghiraukan aku. Aku terbang dan berlayar 
dengan percuma. Seawal bulan Januari 2020, 
aku tiba di Malaysia selepas transit di 
Singapura. Aku mula menapak dan memasang 
strategi untuk menyerang bumi Malaysia. Aku 
dan rakan-rakan mula mula bergerak dan 
menyerang dalam diam. Ramai yang masih 
tidak sedar, buntu dan keliru. Ya, kami akan 
berjaya dengan sikap lalai dan alpa manusia! 
Senyap-senyap, kami bergerak menjangkiti 
mereka – petanda bermulanya wabak Covid-19 
seantero dunia. 

Kami berjaya! Manusia sudah tidak keruan. 
Mereka menjadi takut, bimbang dan risau. 
Ramai yang mula berkurung di rumah dan takut 
hendak keluar. Kawasan dan tempat yang biasa 
menjadi tumpuan orang ramai sudah mulai 
lengang. Sekarang, kami menjadi musuh 
nombor satu mereka. Kerajaan Malaysia segera 
bertindak untuk melawan kami. Strategi mula 
difikirkan dan diatur bagi mengekang 
penularan penyakit yang kami bawa. Langkah 
drastik diumumkan – perintah kawalan 
pergerakan (PKP) dilaksanakan di seluruh 
Malaysia mulai 18 Mac 2020. Pelaksanaan PKP 
yang ketat mengehadkan pergerakan orang 
ramai. Mereka perlu duduk di rumah dan keluar 
jika ada keperluan sahaja. Tiada pergerakan 
merentas daerah dan negeri dibenarkan 
melainkan hanya sekitar 10 kilometer dari 
rumah. Malah, seorang anggota keluarga 
sahaja dibenarkan keluar untuk membeli 
barangan keperluan.

Kehadiran kami telah memaksa manusia 
membudayakan norma baharu. Penggunaan 
pelitup muka, membasuh tangan dengan air 

dan sabun, penggunaan pensanitasi tangan 
serta penjarakan fizikal sekurang-kurang satu 
meter merupakan antara norma baharu 
manusia sekarang. Malah, akibat penutupan 
sekolah dan institusi pengajian, pembelajaran 
secara atas talian dan jarak jauh terpaksa 
dilaksanakan. Sebagai pematuhan kepada PKP, 
masyarakat tidak dibenarkan untuk melakukan 
ziarah dan kunjung-mengunjung seperti 
kebiasaan. Suasana sambutan perayaan seperti 
Hari Raya Aidilfitri, Tahun Baharu Cina dan 
Deepavali berubah mengikut norma baharu. 
Anak-anak tidak lagi dapat pulang ke kampung 
bertemu orang tua untuk sama-sama meraikan 
hari kebesaran.

Namun, ada juga di antara mereka yang degil 
dan tidak patuh arahan pihak berkuasa. Mereka 
merentas sempadan daerah dan negeri tanpa 
kebenaran – jalan tikus menjadi pilihan. Ramai 
juga yang ingkar dan mengadakan sambutan 
keramaian. Mereka tidak sedar, ada yang 
menjadi pembawa Covid-19 tanpa gejala. 
Akibat perbuatan mereka, ramai telah dijangkiti 
terutamanya warga emas dan mereka yang 
mempunyai penyakit kronik. Penularan 
penyakit berlaku dan kes semakin bertambah 
saban hari. Itulah kehebatan kami! Semakin 
manusia lalai dan alpa, semakin mudahlah kami 
merebak. Keadaan bertambah meruncing 
kerana ramai yang sakit dan perlu dirawat 
segera. Semua hospital dipenuhi pesakit 
Covid-19 dan hampir melumpuhkan sistem 
kesihatan. Bilangan pesakit di wad rawatan rapi 
juga telah mencapai had maksimum di seluruh 
negara. Paling menyedihkan, ramai pesakit 
telah meninggal dunia akibat komplikasi 
penyakit yang kami sebarkan.

Kini, keadaan yang lebih membimbangkan – 
petugas barisan hadapan mulai keletihan. 
Kelesuan akibat wabak Covid-19 mula 
dirasakan. Sudah lebih setahun mereka bekerja 
keras dan bertungkus-lumus menghadapi 
penularan wabak ini. Namun, belum 
membuahkan hasil yang diinginkan. Walaupun 
letih berpanjangan, para petugas barisan 

hadapan terus cekal menghadapi pelbagai 
rintangan dan cabaran. Mereka terus tabah 
mengharungi badai wabak Covid-19, bertugas 
penuh dedikasi tidak kira siang atau malam. 
Bersatu hati bekerja dalam kepanasan terik 
matahari, malah ketika hujan ribut melanda. 
Mereka terus berdiri teguh dan tetap utuh.

Namun, bagi memastikan misi perangi Covid-19 
ini berjaya, kerjasama semua pihak diperlukan. 
Tanggungjawab tidak boleh diletakkan ke atas 
bahu para petugas hadapan semata-mata. 
Seluruh rakyat mesti bersama-sama menyahut 
seruan untuk terus patuh kepada peraturan 
yang ditetapkan. Masyarakat perlu berganding 
bahu dan menggembleng tenaga bagi 
menyekat penularan wabak Covid-19. Setiap 
individu perlu melakukan kawalan pergerakan 
kendiri. Kekal berada di rumah dan keluar 
hanya perlu. Jangkitan dalam komuniti sudah 
dikesan dan semakin meningkat hari demi hari. 
Hanya kita yang mampu mengubah keadaan 
ini. “Kita jaga kita”- tiada siapa lagi yang boleh 
diharapkan.

Bersatu teguh, bercerai roboh – itulah hakikat 
perjuangan memerangi Covid-19. Pemberian 
vaksin secara besar-besaran juga telah 
mengukuhkan lagi strategi peperangan 
terhadap aku dan rakan-rakan. Akhirnya, aku 
semakin lemah menghadapi peperangan ini. 
Sedikit demi sedikit aku rebah, jatuh tersungkur 
di medan tempur. Aku tewas jua. Dunia kembali 
pulih, rakyat bersorak keriangan tanda 
kejayaan di atas segala usaha dan jerit perih 
selama ini. Bersemadilah Covid-19 selamanya – 
ibarat “datang tak berjemput, pulang tak 
berhantar”.

Mohd Izani Bin Othman (DR.)
Faculty of Pharmacy, UiTM Pulau Pinang, Bertam Branch

mohdizani.othman@uitm.edu.my

